
Samantekt á niðurstöðum könnunar á viðhorfum foreldra
Niðurstöður könnunarinnar sem gerð var nú í sumarbyrjun sýna að foreldrar eru samstíga og sammála um flest það sem snýr að högum barna og ungmenna. Má segja að könnunin dragi fram ákveðinn ramma um líf unglinga sem foreldrar eru sammála um að eigi að vera.

	Útivistartími
	Flestir foreldrar unglinga í 8. – 10. bekk virða alltaf eða oftast reglur um útivistartíma eða um 95%.

	Vitneskja um athafnir unglings

Foreldrar telja sig fylgjast vel með börnum sínum. Um 96% foreldra í 8. – 10 bekk töldu sig alltaf eða oftast vita hvað unglingurinn er að aðhafast þegar hann er ekki heima.

	Útvega börnum áfengi
	Um 82 % þeirra sem eiga börn í eldri bekkjum grunnskólans hafa ekki útvegað barni sínu áfengi og flestir eru ósammála þeim málflutningi að kaupa áfengi fyrir unglinga til að fylgjast betur með áfengisneyslu þeirra.

	Frétta af drykkju barns
	Flestir aðspurðra sögðust vilja að þeim væri sagt frá drykkju barnsins ef það væri að drekka án vitundar þeirra. Hefur þróunin frá 1997 verið í þá veru, en þá sögðust 88,6% vilja fá þær fréttir en í dag voru það 94% sem svöruðu því játandi.

	Eftirlitslaus partý
	Flestir foreldrar eru sammála um að leyfa börnum sínum ekki að halda eftirlitslaus partý og þeir segjast kanna hvort fullorðinn sé til staðar þegar barn þeirra fer í samkvæmi.


	Útvega unglingum áfengi
	Flestir eða rúmlega 81% segja aldrei hafa útvegað barni sínu áfengi, sem er/var á unglingsaldri.Nálægt 13% segjast sjaldan hafa gert það og ríflega 5% segjast stundum hafa keypt áfengi handa barni sínu. Innan við 1% segist oft hafa keypt áfengi handa barni sínum sem er/var á unglingsaldri.

	Eftirlitslausar ferðir í sumarbústaði eða útilegur
	Foreldrar vilja ekki leyfa eftirlitslausar sumarbústaðaferðir eða útilegur. Kom það afdráttarlaust fram. Um 90% foreldra barna í efstu bekkjum grunnskólans myndu ekki leyfa slíkt.

	Útihátíðir
	Um 90% segjast ekki eiga barn sem fór á útihátíð í fyrrasumar án þess að vera í fylgd fullorðinna. Nálægt 37% telja að takmarka eigi aðgang unglinga að útihátíðum ef þeir eru ekki í fylgd með fullorðnum við 16 ára aldur. Næstum 18% telja að miða eigi við 17 ára aldur og ríflega 41% segir að takmarka eigi aðgang unglinga að útihátíðum án fylgdar fullorðinna við 18 ára aldur.

	Viðhorf til hassneyslu ungmenna
	Rúmlega 77% aðspurðra töldu mjög alvarlegt að 13% 15 ára unglinga á Íslandi hafa prófað hass. og liðlega 19% telja það frekar alvarlegt. Næstum 4% telja það ekki alvarlegt.

	Áhyggjur af vímuefna​neyslu
	Liðlega 61% segist hafa miklar eða nokkrar áhyggjur af því að unglingurinn þeirra muni neyta annarra vímuefna en áfengis á unglingsaldri. Næstum 26% segjast hafa litlar áhyggjur af slíku og þá segjast rúmlega 13% ekki hafa neinar áhyggjur af því að unglingurinn þeirra muni neyta annarra vímuefna en áfengis á unglingsaldri.

	Er vímuefna​neysla ungmenna vandamál?
	Tæplega 59% telja að vímuefnaneysla unglinga yngri en 18 ára, önnur en áfengisneysla sé mikið vandamál. Tæplega 39% telja það nokkurt vandamál, en naumlega 3% telja hana vera lítið eða ekkert vandamál.

	Viðhorf til reykinga unglinga
	Þátttakendur voru spurðir að því hvort þeim fyndist alvarlegt eða ekki alvarlegt að 13% 15 ára unglinga á Íslandi reykja daglega. Nálægt 74% finnst það mjög alvarlegt, 22% telja það fremur alvarlegt og rúmlega 4% finnst það ekki alvarlegt.


Könnunin var gerð af IMG–Gallup í maí–júní 2004 fyrir Lýðheilsustöð og SAMAN-hópinn. 

Helstu styrktaraðilar SAMAN- hópsins eru 

